
Xav thov cov ntaub ntawv no sau ua lwm yam, hu rau 1-800-525-0127. Cov tub lag luam uas tsis hnov lus los sis hnov lus 
tsis zoo, thov hu rau 711 (Washington Relay) los sis sau email rau civil.rights@doh.wa.gov.   

 

Koj puas tau mus nyob ze rau ib tug neeg uas muaj tus kab mob vais 
lav khaus laus nam (COVID-19)? 
 

Qhov no yog kev qhia paub hais txog cov neeg uas: 

• Tau mus nyob ze ib tug neeg uas muaj tus kab mob COVID-19 
• Tej zaum yuav muaj los sis tsis muaj kev tsis xis nyob 

 

Koj yuav tsum tau nyob ze rau tus neeg mob thiaj kis tau nws. Qhov no txhais tau tias: 
• Koj nyob ua ke hauv ib lub tsev nrog rau tus neeg uas muaj tus kab mob COVID-19 
• Koj saib xyuas tus neeg muaj tus kab mob COVID-19 
• Koj siv sij hawm tshaj 10 feeb nyob nrog tus neeg mob uas nyob nrug tsis deb tshaj 6 fiv 
• Tus neeg mob uas yog mob tus kab mob COVID-19 uas hnoos los sis txham rau koj, hnia koj, los sis koj 

koom khoom noj nrog lawv. 
 

Yuav luag tag nrho cov neeg mob COVID-19 yuav tsis mob heev tiam sis qee leej yuav tsum tau mus tom tsev kho mob. 
Ua npaws, hnoos, thiab muaj teeb meem rau kev ua pa yog cov tsos mob uas keev mob.  
 

Kuv tau nyob ze nrog qee leej uas muaj mob tus kab mob COVID-19, tiam sis 
kuv hnov nyob zoo. Kuv yuav tsum ua li cas? 
 

COVID-19 tuaj yeem siv sij hawm 2-14 hnub mam ua rau koj mob tom qab koj kis tau. Yog hais tias koj tau 
nyob ze rau ib tug neeg uas muaj kab mob COVID-19 koj tsis tsim nyog mus ua hauj lwm, mus kawm ntawv, los 
sis lwm qhov chaw muaj neeg tom tej sij hawm 14 hnub. Saib koj tus kheej seb puas muaj cov yam ntxwv mob 
keev mob xws li ua npaws, hnoos, los sis ua pa nyuaj.  
 

Kuv tau nyob ze nrog qee leej uas muaj mob tus kab mob COVID-19, thiab tam 
sim no kuv hnov tsis xis neej. Kuv yuav tsum ua li cas? 
 

Yog hais tias koj hnov tsis xis neej thiab muaj kev ua npaws, ua pa nyuaj, los sis hnoos koj tsim nyog nyob twj 
ywm hauv tsev thiab nyob kom deb ntawm cov neeg. Yog hais tias koj muaj hnub nyoog tshaj 60 xyoo, cev 
xeeb tub, los sis muaj lwm yam teeb meem rau kev noj qab haus huv hu rau koj tus kws kho mob thiab qhia 
lawv hais tias koj tau nyob ze nrog qee tus neeg uas muaj tus kab mob COVID-19 thiab koj hnov tsis xis neej. 
Lawv yuav qhia tias koj yuav ua dab tsi. 
 

Yog hais tias koj tsis muaj lwm yam teeb meem rau kev noj qab haus huv tiam sis xav nrog qee leej tham, koj 
tuaj yeem hu rau koj tus kws kho mob thiab qhia lawv tias koj tau nyob ze nrog qee tus neeg uas muaj tus kab 
mob COVID-19. Lawv yuav qhia koj paub yog tias lawv xav ntsib koj. Tsis muaj tshuaj tiv thaiv tau kab mob 
COVID-19. Yog hais tias koj mob heev ces yuav tsum hu rau 911, qhia rau tus txais xov tooj tias koj tau nyob ze 
nrog qee tus neeg uas muaj tus kab mob COVID-19. Yog hais tias koj tuaj yeem, rau ntaub npog qhov ncauj 
thaum lawv tuaj coj koj. 

